
 

 

Ref.: ELF-12/11/26-01 (eom) 

 

ELVIRA LAMA FERNÁNDEZ deputada do GRUPO SOCIALISTA da Deputación Provincial de Ourense, en 

base ó previsto no artigo 46 da Lei de Bases Reguladora do Réxime Local, ó artigo 91 e 97, entre outros do 

R.O.F. e o Regulamento da Corporación presenta a seguinte,  MOCIÓN SOBRE A CONTAMINACION DAS 

AUGAS, en base a seguinte: 

 

EXPOSICIÓN DE MOTIVOS 

 

 A Provincia de Ourense, é unha das provincias de España con máis recursos acuíferos, e co maior número 

de encoros nos nosos municipios. Mesmo o Presidente desta institución  se reuniu  o mes pasado, con 

directivos da Federación  nacional de municipios con centrais eléctricas e embalses para poñer en marcha 

un proxecto de optimización e mellora da xestión dos ingresos enerxéticos dos concellos afectados. Pero non 

só nos teñen que preocupar os ingresos, que tamén, senón a calidade das augas dos encoros e as da súa 

procedencia, que é o mais  importante  e preocupante. 

 

Na provincia de Ourense saltan as alarmas cada vez con maior frecuencia e por diversos motivos, 

observamos como as fontes, regatos, ríos e encoros cada ano levan menos auga, por mor do descenso 

acusado das choivas (un 30% menos no último ano), e polos distintos usos  e abusos que lles estamos a dar. 

 

Xunto a escaseza de recursos hídricos e a contaminación que os humanos provocamos, aparecen outros 

problemas asociados. A crecente eutrofización (exceso de nutrientes) dos ambientes acuáticos favorece o 

crecemento masivo de especies capaces de producir potentes toxinas, con graves repercusións para a 

saúde pública, a sanidade animal e ambiental. É sabido que a acción humana sobre o medio ambiente leva 

aparellado sempre unha intervención nos ecosistemas que provoca a degradación do mesmos. 

 

O risco da contaminación por cianobacterias e as súas toxinas, sen dúbidas, agravarase cos cambios globais 

do clima, pero moito máis se non poñemos remedios os verquidos que diariamente  producimos nas canles, 

vertidos voluntarios ou involuntarios de diversa procedencia, que están a provocar non só un grave problema 

ambiental senón de saúde pública para tolos habitantes desta provincia, sexa pola inoperancia ou pola 

incompetencia das distintas administracións  responsables. Cada día son máis os ríos e os encoros que 

aparecen contaminados, e non o dicimos nós, dino as autoridades na materia e diversos estudios científicos 

avalados por prestixiosas Universidades. 

 

A deputación Provincial como responsable da xestión dos ciclos da auga en numerosos concellos desta 

provincia e como administración cooperadora con outros, ten que dar respostas e esixir o resto de 

administración competentes, Consellería de Medio Ambiente, Confederación Hidrográfica e os propios 

Concellos, solucións que poidan acabar cos verquidos  contaminantes nos ríos da provincia.   

 

 



 

 

 

Dende o Grupo Socialista cremos que o recoñecemento desta  grave situación polas autoridades sanitarias e 

a posta en marcha de programas de sensibilización na poboación e nos tomadores de decisión, farán posible 

previr o seu impacto negativo na saúde humana, animal e ambiental.  

 

Por todo o anteriormente exposto O Grupo Socialista propón ó Pleno a adopción do seguinte ACORDO: 

 

 A Deputación Provincial instará á Consellería de Medio Ambiente e á Confederación Hidrográfica 

Miño-Sil a realizar estudos en todos os  ríos e encoros da provincia para detectar a presenza ou non 

de cianobacterias establecendo un programa para o control  de floracións.  

 A Deputación Provincial a través do Servizos de augas e medio ambiente elaborará un mapa de 

zonas en alerta por contaminación de cianobacterias, de cara a solucionar os problemas de 

verquidos nas canles. 

 A Deputación provincial, no marco das súas competencias esixirá o correcto funcionamento das 

depuradoras instaladas nos pobos do rural dos distintos Concellos da provincia,especialmente as 

dos plans DAREDO e DEPUTRANS.  

 A deputación provincial colaborará cos concellos que precisen facer novas captacións de augas,  

para garantir o subministro de auga suficiente e de calidade para o abastecemento. 

 

En Ourense a 30 de novembro do 2012 

 

 

 

 

Asdo: Elvira Lama Fernández 

 

 

 

 

_SR. PRESIDENTE DA DEPUTACIÓN PROVINCIAL DE OURENSE 

 

 


